
Итиниулюк  Къайгъырыу 
Саулукъларында чекленнген онглары болгъанланы 

битеуроссей кюнюню декадасыны чеклеринде Тырныа-
ууз шахарда  Отарланы Керим  атлы  биринчи номерли 
лицейни «Энчи сабий» деген арасында «Сабийле ючюн 
бирлешип» деген ачыкъ эшиклени кюню бардырылгъан-
ды. 

2 бет 4 бет

КъМР-ни, КъЧР-ни да халкъ поэти Созайланы Ахмат кезиулю 
жыйымдыгъына «Кюнюмю, кечеми да китабы» деп атагъанды. 
Ары назмула, поэмала, хапарла, лирика новеллала, статьяла, 
аны чыгъармачылыкъ жолуна аталгъан айтыула, статьяла кирген-
диле. Аланы бир къаууму малкъар, башхасы орус тилде келеди-
ле.

3 бет

 Къууанч

 Туризм

Жандауурлукъ 

Сабийле ючюн бирлешипБорагъы Малкъар башында учхан поэт

Жазылыу – 2024 

Хурметли жамауат!
Сиз республикабызда тамамланнган ишлени 

юслеринден толу хапар алыргъа сюе эсегиз;
Сиз ёз халкъыгъызны адамы болгъаныгъызны 

дайым сезгенлей турургъа сюе эсегиз;
Сиз малкъарлыланы тарыхларыны, маданият 

хазналарыны, тёрелерини эмда адетлерини, 
аланы бюгюннгю жашауларыны, жетишим-
лерини эм къайгъыларыны юсюнден кёбюрек 
билирге итине эсегиз – «ЗАМАН» ГАЗЕТГЕ 
ЖАЗЫЛЫГЪЫЗ!

Аны бетлеринде сиз кёп сейирлик затланы 
табарыкъсыз, ол хар юйюрге да керек болгъа-
нына тюшюнюрюксюз!

Эсигизге салайыкъ, 2024 жылны би-
ринчи жарымыны 6 айына газетге жа-
зылыу Россейни почта бёлюмлеринде 
къыстау бардырылады. Аны багъасы 

897 сом бла 96 капекди. Газетлеге бла 
журналлагъа жазылыу кампания 22 
декабрьде бошалады.

Изданиябызгъа Интернетде бу адресни 
https://podpiska.pochta.ru/press  ачып, 
ол магъаналы жумушну алай тамамларгъа да 
боллукъду.

«Заман» газетни редколлегиясы. 

Миллет газетибизни 
сансыз этмейик 

БИЗНИ  ИНДЕКСИБИЗ – П 5893

«Чыгъармачылыкъ ишни 
сюеме, аны себепли бир жерде 
олтуруп туралмайма, айныуну 
жолун сайлайма»

Ол къууанчлы ишге кел-
генлени Росавтодорну баш-
чысы Роман Новиков видео 
амал бла алгъышлагъанды. 

- Федерал жол агентство 
РФ-ни Транспорт мини-
стерствосуну буйругъу бла 
тёрт ызлыкълы жолланы 
санын кёбейтиу ишни андан 
ары бардырады. Россей-
ни шимал эмда къыбыла 
жанларын бирге къошхан 
ызны эмда Шимал Кавказ-
ны автомобиль жолларыны 
баш кесегине  саналгъан  
«Кавказ» федерал автомо-
биль жол а энчи магъананы 
т у тады. Къабарты-Мал-
къар Республиканы тийреси 
бла автомобиль жолланы 
100 километрден асламы 
ётеди – Ставрополь край-
ны чеклеринден башлап 
Шимал Осетия-Аланияны 
чеклерине дери. Ол жолну 
70 километри энди тёрт 
ызлыкълыды.  Ол а  бек 
магъаналыды, артыкъда 
Президентни буйрукъларын 
толтурургъа кереклисин 
эсге алгъанда. Ала алжа-
усуз тамамланнганларыны 
юлгюсюне ма бу кёпюрню 
санаргъа боллукъду. Биз 
аны бла тохтарыкъ тюй-
юлбюз, алыкъа бек аздан 

35 километрге тынгылы 
ремонт этерге эмда 4 ыз-
лыкъгъа дери кенгертирге 
тюшерикди,- дегенди Ро-
ман Новиков. 

Ол дагъыда Къабарты-
Ма лкъар «Къоркъуусуз 
эмда тынгылы жолла» мил-
лет проектни толтуруу жаны 
бла а лчыланы санында 
болгъанын эсгертгенди. 
«Быйыл сиз битеу жол иш-
лени биринчилени санында 
бошагъансыз»,- деп черт-
генди. 

Республика Россейни 
Транспорт министерство-
суну саугъасы бла да бел-
гиленнгенди. «Кавказ» жол 
управленияны башчысы  
Александр Лукашук  Каз-
бек Коковха дипломну бла 
«Золотой каток» таш сурат-
ны бергенди. 

Къууанчлагъа КъМР-ни 
Правительствосуну Пред-
седатели Мусукланы Алий, 
муниципалитетлени жер-
жерли самоуправление 
органларыны,  тийишли 
предприятияланы бла жа-
мауатны келечилери да 
къатышхандыла. 

Кёпюрню тиынгылы жан-
гыртыу ишле  2022 жылны 
июль  айында башланн-

ган эдиле. Жолчула жангы 
эмда къыйматлы амалла 
бла бек уллу иш тындыр-
гъандыла. Александр Лу-
кашук бу жол бла жюрюген 
автомобильлени саны арт 
жыллада иги кесек ёсгенин, 
суткагъа 35 мингнге жетге-
нин, 122-метрлик кёпюр эки 
ызлыкълыдан тёрт ызлыкъ-
лы болгъанын чертгенди. 
Ол бузламазча да мадар 
этилгенди: керек заманда 
адам къолу жетмей, дат-
чикле эритиучю затланы 
чачарыкъдыла. 

Бюгюнлюкде Аргуданны 
къыйырындан башлап Ши-
мал Осетияны чеклерине 
дери элтген жол жангыр-

тыла турады, Эски черек-
ге кирген жерде кёпюрге 
да ремонт этиледи. Келир 
жыл а Куба-Таба элни тий-
ресиндеги кёпюрге эмда 
Бахсан-Къызбурун регион 
жолну юсю бла ётген ызгъа 
тынгылы ремонт этилликди. 

Казбек Коков, алгъышлау 
сёзюнде, республиканы 
жамауатыны атындан Рос-
сейни Президентине мил-
лет проектлени, ол санда 
«Къоркъуусуз эмда тын-
гылы жолла» проектни да, 
толтуруу жаны бла башлам-
чылыкълары ючюн жюрек 
ыразылыгъын билдиргенди.

-Жолла эмда транспорт 
инфраструктура бла бай-

ламлы тюрлениулени хар 
адам да сезеди. Регио-
нубузгъа уллу эс  бургъа-
ны эмда къайгъыргъаны 
ючюн, Марат Шакирзяно-
вичге,  Росавтодорну бла  
«Кавказ» жол управления-
ны битеу коллективине сау 
болугъуз дейбиз. Алгъын 
берилген сёзге ала керти-
чи болгъандыла, ишлерин 
тийишли даражада эмда 
къысха заманны ичинде 
толтурадыла. Аны магъана-
сы уа бек уллуду – кёп адам-
ны ёлюмден сакъларгъа 
онг чыгъады, туристлеге, 
республикада ары бла бери 
жюрюген адамлагъа да 
ырахат болумла къуралады-
ла, экономиканы айныууна 
да себеплик этиледи. Ма 
аллай магъаналы жумуш-
ну толтургъанлагъа уллу 
ыспас этерчады, - деп черт-
генди КъМР-ни Башчысы. 

Казбек Коков  «Упрдор 
«Кавказ» федерал казна 
биригиуню таматасы  Алек-
сандр Лукашук бла бирге 
жолчулагъа къырал эмда 
ведомстволу саугъаланы 
бергенди, деп билдирген-
диле КъМР-ни Башчысы-
ны бла Правительствосуну 
пресс-службасындан. 

КъМР-ни Транспорт эмда жол мюлк мини-
стерствосундан билдиргенлерича, машина 
жоллагъа къарагъан   ишчиле  регион магъ-
аналы эм муниципал жолла  къоркъуусуз 
болурча  тийишли жумушланы тамамларгъа 
хазырдыла. Ала уллу жаяу жолланы,  улоула 
тохтагъан комплекслени, къоркъуусузлукъ-
ну жалчытхан бурууланы, светофорланы, 
белгилени эмда башха жерлени къардан 
тазалайдыла, бузну эритирча юзмез къатыш 
туз чачадыла.  

Саулай алып айтханда, быйыл къышда   
17 минг тонна юзмез бла туз  хазыр этил-
гендиле. Аны бла бирге,  ведомстводан 
билдиргенлерича, бюгюнлюкде жоллада 
да  эки жыйырма энчи техника ишлерикди. 

Жоллагъа себилген материалны   къура-
мын  дайым тинтгенлей турадыла. Тийишли 

службала жолланы буз басхан кезиуде во-
дительлеге бютюн сакъ болургъа, къызын-
мазгъа эм бир-бирге жууукълашмазгъа 
кереклисин эсгертедиле. 

Бизни корр. 

«Russian Traveler Awards» 
миллет турист саугъаны эсе-
плери чыгъарылгъандыла, 
анда бизни республикабыз 
эки диплом бла саугъаланн-
ганды. Регионну Курортла 
эм туризм министерство-
су «Kavkaz Gran Turismo» 
россейли турист проектни 
жарашдырыугъа этген къо-
шумчулугъу ючюн белги-
леннгенди. Сора, жюри Мин-
ги таугъа «Табийгъат жер» 
бёлюмде биринчи жерни 
бергенди. Саугъаланы ку-
рортла эм туризм министрни 
орунбасары Шауаланы Ис-
лам алгъанды.   

Биринчи жерге «Экскур-
сия-турист маршрут» бё-
люмде «Кавказны жаухары» 
темир жол тийишли бол-
гъанды, аны бардырыугъа 
уа бизни республика да тири 
къатышады. 

Бу саугъа къыралыбызны 
туризмде онгларын айнытыр 
муратда къуралгъанды. Анда 
къол кётюрюуню юсю бла эм 
иги жолоучулукъланы сай-

лайдыла, Россейни туризм 
картасына жангы сейир жер-
ле къошуладыла. Айырыу 
тёрт айны бардырылгъанды, 
анда битеу да 15 бёлюм 
болгъанды, аланы араларын-
да «Экомаршрут», «Миллет 
ашарыкъ», «Фестиваль/бай-
рам», «Саулукъну кючлеген 
курорт», «Табийгъат жер», 
«Маданият-тарых жер» де-

генчалары бар эдиле. Алагъа 
50 региондан 500-ден аслам 
объект къатышханды, сай-
лаугъа уа «Russian Traveler» 
ресурсну 3 миллион окъ-
уучусу къатышханды, деп 
билдиредиле республиканы 
Курортла эм туризм мини-
стерствосундан.

КУЛЬЧАЛАНЫ Зульфия.

Казбек Коков Бахсан сууда кёпюр жангыртылгъандан
сора ачылыууна къатышханды 

КъМР-ни Башчысы  Казбек Коков «Кавказ» Р-217 автомобиль жолну 429-чу километринде 
Бахсан сууда кёпюрню тынгылы ремонтдан сора ачылыууна къатышханды. 

Минги тау – эм ариу табийгъат жер 

 Мадар

Ишчиле, техника да хазырдыла

«Газпром межрегионгаз Нальчик»  
республиканы инсанларын  бла 
предприятияланы газ бла   жалчыт-
хан жангыз компанияды. Газ ызланы  
болумларын а  «Газпром газора-
спределение Нальчик»  акционер 
общество тинтеди. Эки компания да 
«Газпром межрегионгаз» къауумгъа 
киредиле.

Предприятияны баш борчу газ 
бла тыйгъычсыз эм толу ёлчемде 
жалчытыргъа эмда аны ючюн 
тёлеулени жыяргъады. Жылны 
ичинде республикагъа 1,4 милли-
ард кубометр  газ келтириледи, 
аны битеу багъасы 9 миллиард 
сомгъа жетеди. Предприятияны 
жумушлары бла   244 минг адам эм 
7200 предприятие хайырланадыла. 

 Республика  газ бла жалчыты-

лыннганына кёре Россейде орта-
лыкъ ёлчемден озгъанды эмда 
95,9 процентге жетеди. 2021-2025 
жыллада КъМР-де газ бла жалчы-
тыуну айнытыуну программасыны 
юсюнден айтханда, анга инвести-
цияланы ёлчеми 1,5 миллиард 
сомдан асламды, ахчаны кёбюсюн   
«Газпром» къауум бёледи.

Быйылны декабрини шартла-
рына кёре,   Нартанда газ ыз тар-
тылгъанды, Терк районда эллени 
арасында газ ызланы тартыуну 
проект-смета документлери хазыр 
этилгендиле. 

«Бызынгы» альпинист  базагъа 
дери газ ызланы тартыуну юсюнден 
энчи айтханды докладчы. Ол бил-
диргенича, бу иш къыйын табийгъат 
болумлада бардырыллыгъына къа-

рамай, аны 2026 жылда бошаргъа 
белгиленеди. 

Дагъыда Тырныаууздан магъадан 
чыгъарылгъан жерге дери, Май рай-
онда Баксанский элде ызланы къуру-
луш-орнатыу  ишле  бардырыладыла.  
Майскийде Новоивановкагъа дери газ 
ызны ишлетирик компания сайланады. 

«Газпром газораспределение 
Нальчик» компанияны инвестиция 
программасында уа быйыл бла ке-
лир жыл   45,5 километр газ ызны 

ишлетирге эм жангыртыргъа, газгъа 
къошулургъа онг берген он пункт 
къураргъа белгиленеди. Бу жумуш-
ланы хайырындан энтта мингден 
аслам жангы абонент къошуллукъду.  
Бюгюннге уа адамладан газ ызлагъа 
къошулууну юсюнден 2,6 минг ти-
лек келгенди, 2,5 мингден аслам 
келишим этилгенди, аланы кёбюсю 
къабыл кёрюлгенди. 

Парламент

Газ бла жалчытыу жаны бла халны сюзгендиле
 КъМР-ни Парламентини президиумуну кезиулю жыйылыуунда 

«комитетни сагъатыны»  чеклеринде депутатла КъМР-де газ бла 
жалчытыучу мюлкню болумун эм айнытыуну онгларын сюзгендиле. 
Кенгешни спикер Татьяна Егорова бардыргъанды. Баш докладны уа 
«Газпром межрегионгаз Нальчик» биригиуню башчысы Залим Воро-
ков  этгенди. Ол 2021-2025 жыллада КъМР-ни эллерин бла шахарла-
рын газ бла жалчытыу жаны бла программа жашауда къалай бар-
дырылгъаныны юсюнден билдиргенди. Сёз   жангыртыу жумушланы, 
инвестиция проектлени тамамлауну юслеринден да баргъанды. 

КъМР-ни Башчысы Казбек Коков Россей 
Федерацияны Президентини Шимал-Кав-
каз федерал округда толу эркинликли 
келечисинде Советни жыйылыууна къа-
тышханды, деп билдиргендиле КъМР-ни 
Башчысыны бла Правительствосуну пресс-
службасындан. 

 Кенгешни полпред Юрий Чайка бардыргъан-
ды. Миллет проектле къалай толтурулгъанла-
рыны юсюнден айта, ол иш, саулай алгъанда, 
иги баргъанын чертгенди.  СКФО-да аны бла 
байламлы жумушла орта эсеп бла 95,5 про-
центге толгъандыла. Аны бла бирге къырал 

башчыны келечиси кемчиликлени юслеринден 
да сагъынмай къоймагъанды. Миллет про-
ектлени толтуруу Президентибиз Владимир 
Владимирович Путин салгъан миллет борчланы 
тамамлауну баш амалларындан бири болгъа-
нын чертгенди.

Къабарты-Малкъарда миллет проектлеге 
кёре 45 регион проект жашауда бардырылады. 
Аланы битеу багъалары 12 миллиард сомдан 
асламдыла. Ол ахчаны 9,8 миллиарды федерал 
бюджетден бёлюннгенди. Биринчи декабрьге 
миллет проектле бла байламлы жумушла 99,7 
процентге толтурулгъандыла. Республика ол 
жаны бла къыралны регионларыны тизмесинде 
11-чи жердеди.

Артыкъда магъаналы объектлени эсигизге 
салайыкъ: 10249 окъуу жери болгъан 18 школну, 
спорт мекямланы къурулушлары, школлагъа 
бла школлада спорт заллагъа, маданият учреж-
дениялагъа да тынгылы ремонт этиу, суу бла 

жалчытыучу 16 объектни ишлеу, 110 арбазны бла 
47 жамауат тийрени тапландырыу. Дагъыда 100 
километрден артыкъ регион неда муниципалла 
аралы жолланы 33 кесегин жангыртыу. Саулукъ 
сакълауда уа – онкодиспансерни, 3 амбулато-
рияланы, ФАП-ны къурулушларын бардырыу, 
14 поликлиника бёлюмге тынгылы ремонт этиу.

Биринчи медицина болушлукъ берген бёлюм-
ге транспортдан 19-су, оборудованиядан да 
140-дан артыгъы алыннгандыла. Ала барысы 
да ишлеп турадыла. 

Кенгеш

Сёз миллет проектлени
толтурууну юсюнден баргъанды

Кёп болмай КъМР-ни Жаш 
тёлю правительствосу энчи 
аскер операциялагъа къа-
тышхан жерлешлерибизге 
гуманитар болушлукъ жи-
бергенди. 

Ол аскерчилерибизге бо-

лушлукъ тапдыргъан  «Ни 
шагу назад» волонтёр къы-
мылдаугъа берилгенди. 
Хар замандача, посыл-
кагъа  аш-суу, жылы кий-
имле, дарманла, адамгъа 
биринчи керек затла эм 

башха затла   киргендиле. 
Жаш тёлю правительство-

ну келечилери айтханнга 
кёре, бюгюнлюкде жамауат 
болмагъанча бирлешгенди 
эм не бла да аскерчилери-
бизге  болушургъа хазырды. 
Ол а хорламны жууукълаш-
дыргъан баш шартладан 
бириди. 

Волонтёрла бла тюбешиу-
де жамауат организацияны  
башчысы  Байсыланы Те-
миржан, Жаш тёлю прави-
тельствону таматасы Байту-
угъанланы Исмайыл, арада 
байламлыкъны кючлерге 
келишгендиле. Ахырында 
ишлери бла  айырмалылыкъ-
ларын кёргюзтгенлерине, 
ол санда СВО-гъа къатыш-
ханлагъа  болушханларына  
ыспас этгендиле эм  грамота 
бла саугъалагъандыла.  

Болушлукъ тапдырыугъа юлюшлерин къоша 

Ахыры.  Аллы 1-чи бетдеди. 

Паспортла бериу

Итиниулюк

-Бек алгъа, Сансабил, атынгы 
магъанасын айтсанг эди, ол къалай 
эсе да бизни халкъда хазна жюрю-
тюлмеген атды?

-Бизни элибизде къоншуда Непела-
ны Абдул хажи жашап болгъанды. Дин 
ахлусу адам эди. Ол хаж къылыргъа 
да бир ненча кере баргъан эди. Бир 
жол хаж къылыргъа барып къайт-
ханында, мен тууама. Ол а атыма 
Сансабил деп атагъыз дейди. Анам, 
атам да угъай демегендиле, ыразы-
лыкъларын билдиргендиле. Алай бла 
манга бу ариу ат да аталады. Мен аны 
бек жаратама. Абдул хажи айтханнга 
кёре, Арапда быллай атлы адамланы 
саулукъларына жарагъан дарман сууу 
бла уллу болмагъан черекчик барды.

-Кесинги юсюнгден айтсанг эди?
-Алгъын заманда женгил промыш-

ленность министерствода комбинат 
бар эди. Ары аттестатны балларына 
кёре ала эдиле. Алай бла комбинатны 
окъуу-производство бёлюмюнде би-
ринчи билимими алама, аны ызындан 
техникумгъа киреме, андан алтынчы 
разрядлы   кийим бичиучю болуп 
чыгъама. Ызы бла Ставропольда 
дизайнерлеге юйретген бийик билим 
берген окъуу юйге документлерими 
элтеме. 

Окъуй тургъанымлай, анам, атам 
да юйге къайтырымы излейдиле. 
Бери келип, олсагъат школда ишге 
тохтайма. Аны бла бирге педагогика 
иш жаны бла курсланы да ётеме. 
Манга школда ишлеген бек сейир 
кёрюннген эди. Нек дегенде, анам да 
мында устазлыкъ этип кёп жылланы 
ишлегенди. Алай бла мында къала-
ма. Бюгюнлюкде мени бир-эки-юч 
да угъай, юч жюз сабийим барды! 
Аланы барына да не жаны бла да 
кёз-къулакъ болургъа кюрешеме. 
Сабийлени жанындан да сеземе 
сюймекликлерин. Олду жашауум, 
ишим да.

- Къол усталыкъ хунер а къайдан 
келгенди?

-Анам да къолдан уста эди. Ол 
мени, абериле этерге юйретиу бла 
чекленип къалмай, юй жумуш-
лагъа, мюлкню къалай жюрютюрге 
кереклисине да тюшюндюргенди. 
Школгъа ишлерге келгенимде да, 
къол усталыкъ бла кюреширге сюй-
ген къызчыкъланы саны да кёп бол-
гъанды. Бусагъатда искусстводан, 
музыкадан, технологиядан да дерсле 
береме.

-Кесинг ариу затла ишлейсе, ала-
ны бир жерде иш кёргюзтемисе?

- 2012-2014 жыллада Тюркде тюрк 
халкъланы культураларыны фести-
валы бардырыла эди, анга тири къа-
тышханма.  Къабарты-Малкъардан 

ары баргъан делегацияны къауу-
мунда болгъаным себепли, тамата 
класслада окъугъанлагъа семинар 
бардырылгъан эди да, анда къол 
усталыгъыбызны юсюнден лекция 
окъугъан эдим. Андан сора да, кёп 
башха конкурслада, фестивальлада 
болуп, биринчи, махтаулу жерлеге 
ие болуп къайтып тургъанма. Бирге-
ме кесим юйретген къызчыкъланы, 
жашчыкъланы, аланы ишлерин 
да элтиучюбюз. Ала да махтау бла 

къайтмагъан конкурслары жокъду.
- Жамауат ишге да тири къатыша-

са, аны юсюнден да айтсанг эди?
-2008 жылда Элбрус районну ти-

ширыуларыны советине Ахматланы 
Мариямны, мени уа Минги тауну 
тийресинде жашагъан тиширыуланы 
советини таматасына айыргъан эди-
ле. Мариям Илиясовна ишимде бек 
уллу себеплик этип тургъанды, кёп 
затха андан юйреннгенме. Сёзсюз, 
тиширыуланы совети аны бойсунуу-
унда болгъан инсанланы сейирлерин 
къорууларгъа, аланы жамауат ишге 
не къадар тири къатышдырыргъа, 
пенсиячылагъа, тиширыулагъа эмда 
сабийлеге болушургъа керекди. 

Биз районну администрациясы бла 
къаты байламлыкъда ишлейбиз. Аны 
башчысы Сотталаны Къурман бла 
терк-терк тюбеше, «тёгерек столла» 
къурап, жашауда тюбеген чырмаула-
ны сюзебиз. Бизнича шуёх, бир бирге 
билеклик этген, не заманда да бо-
лушлукъгъа ашыгъып келген команда 
бла жамауат ишлени тамамлагъан 
тынчды эмда хайырлыды. Биз кёп 
сабийли, къарыусуз, сакъат сабийле-
ри болгъан юйюрлени жарсыуларын 
тамамларгъа да кюрешебиз. Аны 
бла бирге сабий садлада эмда мек-
тепледе халгъа да дайым къарайбыз, 
кемчиликле ачыкълансала, айтып, 
кетертгинчи тынчайтмайбыз. 

Дагъыда энчи юйюрлени сабий-
лерине деп тюрлю-тюрлю жарыкъ-
ландырыу ишлени да къурайбыз, 
аш-азыкъ, илляула, кийимле келтирип 
да беребиз. Районну пенсиячыларыны 
союзу бла да къаты байламлыкъда 
ишлейбиз. Тиширыуланы советини 
башламчылыгъы бла акцияла бар-
дырыладыла, аладан тюшген ахча 
пенсиячыны саулугъун игилендирирге 
къоратылады. Бизни болушлугъубуз 
не заманда да адамны кесине ба-

рады. Аны заманында тапдырыргъа 
къолубуздан келсе, жюрегибиз да 
къууанады. 

Бизни башламчылыгъыбыз бла 
Элбрус элде тюкенде социал тапка 
барды. Ары тюшген гыржынны ке-
рекли адам хакъсыз алып кетерге 
боллукъду. Бусагъатдагъы къыйын 
заманда бир бирге болушуу ол бек 
аламат шартды. Сёзсюз, элледе ол 
не заманда да болгъанды, биз да ол 
ахшы тёрени андан ары бардырабыз. 
Алай бла ёсюп келген тёлюге да юлгю 
кёргюзтебиз. 

-Мектепде ишлейсе, коллективи-
гиз тиширыуладан къуралыпды, 
баям, аланы себепликлери бла сен 
башхала бла да къаты байламлыкъ 
жюрютюр онг табаса?

-Сёзсюз. Аланы хайырындан кёп иш 
да бардырабыз. Бизни организация 
миллет тёрелени сакълау жаны бла 
бек кёп иш тамамлайды. Тиширыу-
ланы совети тёгерекде тийрени тап 
халгъа келтирирге да тири къатыша-
ды. Бир жыл кёп къатлы юйлени тё-
гереклеринде тизгинни жыйгъанбыз, 
терекле, юлкюле, гюлле да салгъан-
быз, тыйгъычла орнатханбыз, алай 
бла тизгинлик да сакъланады.

-Акъылбалыкъ болмагъанла бла 
да ишлей болурсуз?

-Районда иш бла жалчытыу ара бла 
байламлыгъыбыз игиди. Бирге жаш 

адамланы аманлыкъ ишледен тыйыу 
жаны бла ишлейбиз. Элбрус элде 
жамауат палата да къуралгъанды, эл-
лилени жарсыуларын биригип тамам-
лайбыз. Жаш адамланы араларында 
спорт оюнла къураргъа себеплик 
этебиз. Жангыз къалгъан адамланы 
жашауларын бир кесек окъуна жен-
гиллендирирге, жарыгъыракъ этерге, 
къайгъыларын чачаргъа кюрешебиз. 
Аны ючюн деп ингирле, тюбешиуле 
къурайбыз, артистлени, жырчыланы 
чакъырабыз.

 Каникулланы кезиуюнде уа абадан 
классланы окъуучуларына иш таба-
быз. Мектепде ишлегеним себепли, 
сабийле эмда аланы къайгъыла-
ры, сурамлары манга жууукъдула. 
Абадан классланы окъуучулары 
бла сахна оюнла да къурайбыз. 
Оюнларыбызгъа къараргъа районну 
управлениясында ишлегенле, башха 
элледен тиширыуланы советлерини 
келечилери, эл башчыла, дагъыда 
кёп эллиле да келедиле. Ала не 
заманда да бийик багъа бередиле 
оюнларыбызгъа. Кёчгюнчюлюкню 
кеслери сынагъанла уа сыйлы къо-
накъларыбыздыла. 

Битеу этген ишлерибизни юсюнден 
энчи дефтер жарашдыргъанбыз. 
Ары хар тюбешиуюбюзню юсюнден 
жазабыз, суратланы да жыйышды-
рабыз. Мындан ары да тиширыуланы 
советине башчылыкъ этерге тийишли 
кёрселе, уллу жюрек ыразылыкъ бла 
ишлерикме. Мен чыгъармачылыкъны 
сюйген адамма да, аны себепли бир 
жерде олтуруп туралмайма, ишлерге, 
къымылдаргъа керекди деп, алай 
санайма.

- Айырыула бла байламлы участка 
комиссиягъа башчылыкъ да этесе.

-Хау. Келир жылда мартда Пре-
зидент айырыула боллукъдула. Ала 
бла байламлы ишлени бу кюнледен 
башлайбыз.  

-Сансабил, ушагъыбызда ёсюп 
келген тёлюню спортха жууукъ 
этебиз дегенсе. Кесинг а спорт бла 
кюрешгенмисе?

-Минги тауну тийресинде жашап, 
тау-лыжа спортну сюймеген, аны бла 
кюрешмеген кёп адамгъа тюберик 
тюйюлсе. Кесими заманымда мен 
да кёп кере эннгенме таудан лыжала 
бла. Бир жол а аягъымы сындырып, 
иги кесек заманны къыйналгъан эдим 
да, андан бери, жарсыугъа, ол спортну 
къойгъанма. Къалай-алай болса да, 
бек сюйгеним чыгъармачылыкъды, 
белгилегенимча, адамла бла ишлеу, 
алагъа эс тапдырыу – ол затладыла 
манга эм магъаналыла.

ХОЛАЛАНЫ Марзият.

Жыйылыуну палатаны кон-
сультанты Тёппеланы Асият 
бардыргъанды.  Россейни 
гимни эшитилгенден сора 
къууанчлы иш да башланн-
ганды. Огъурлу жумушну 
Жамауат палатаны башчысы 
РФ-де эл мюлкню сыйлы 
ишчиси Хазратали Бердов, 
аны орунбасары Нальчикни 
сыйлы гражданини Людми-
ла Федченко, полицияны 
майору МВД-ны КъМР-де 
миграция жаны бла управ-
лениясыны башчысы Арсен 
Губжев толтургъандыла. 

- Бюгюн паспортларыгъ-
ызны алгъаныгъыз бла де-
менгили къыралыбызны толу 
эркинликли инсанлары бо-
ласыз, аны бла бирге сизге 
уллу жууаплылыкъ да салы-
нады, - дегенди Хазратали 
Александрович. - Сизни алда 
узун жашау жол сакълайды, 
усталыкъ сайларыкъсыз, 
урунурукъсуз. Мени тилери-
гим: гитче Ата журтугъузну – 
туугъан, ёсген, аякъланнган 
жеригизни -  унутмагъыз. 
Ата-анагъыз, жууукъ-ахлу-
ларыгъыз, тенглеригиз да 

хар кюнюгюзде да эсигизде 
болсунла, аланы жюрекден 
сюйюгюз. Ата-ананы багъ-
алагъыз, ала бергендиле 
сизге бу жашауну. Насыплы, 
жетишимли болугъуз!

Людмила Федченко уа 
кеси паспорт алгъан кю-
нюн эсгерип, ол чакъда аны 
къаллай сезимле бийлеген-
лерини юсюнден айтханды: 
«Бизге документибизни 16 
жылыбызда бергендиле, ол 
такъыйкъалада жюрегибиз-
ни ёхтемлик, къууанч толтура 
эди. Мен да сизге Россейни 
чынтты инсанлары болгъа-
ныгъызны ангыларыгъызны 
тежейме. Чынтты инсан  а 
кимди? Бек алгъа, Ата журту 
ючюн кюрешген, аны кюч-
люрек, бай, анда жашау не 
къадар иги болуруна къыйын 
салгъан адам. Бир затны 
чертирге излейме: къырал 
къыйын болумгъа тюшген-
де андан къачыу адамгъа 
ушамагъан шартды, алай 
бла журтубузгъа кертичи бо-
лугъуз, биз барыбыз да аны 
бир кесекчигибиз. Сабийле 
тутхан муратларына жетер 

ючюн, жашауда кеслерини 
жерлерин табар ючюн,  Рос-
сейде битеу онгла береди». 

Арсен Губжев да, бу кюнню 
сабийлеге магъаналылыгъ-
ын чертип, ата-анала, жама-
уат да ала бла ёхтемленирге 
сюйгенлерин белгилегенди. 
«Сиз бизни сокъурандыр-
мазсыз, чынтты патриотла 
болурсуз, ёсе келген тёлю-
леге ахшы юлгю кёргюзтюр-
сюз деп  ийнанабыз. Сизге 
саулукъ тежейме, окъууда 
эринмегиз, кесигизге борчла 
салып, аланы толтурургъа 
итинигиз», - дегенди ол.

Алай бла паспортларын 
республиканы шахарларын-
дан бла районларындан 
Алтууланы Самира, Геля-
станланы Имран, Гузийланы 
Амина, Милана Гафурова, 
Мамайланы Алина, Ризаева 
Зара, Семенланы Сабина, 
Ахкёбекланы Салима, Да-
мир Конихов, Аслан Кушхов, 
Губжокова Алина эм башхала 
алгъандыла. «Биринчилени 
къымылдауларыны» реги-
он бёлюмлери уа алагъа 
паспортларына тышла бла 
биригиуню белгилерин са-
угъалагъандыла. Тюбешиу 
суратха тюшюу бла бошал-
гъанды.  

КУЛЬЧАЛАНЫ Зульфия.
Сурат авторнуду. 

«Чыгъармачылыкъ ишни сюеме, аны себепли бир жерде 
олтуруп туралмайма, айныуну жолун сайлайма»

Ахшы тёрени андан ары бардыра

Паспортланы алырдан ал-
гъа уа, жаш адамла законла 
чыгъарыучу органны иши 
бла шагъырейленнгендиле, 
КъМР-ни Архив службасы 
Парламентни 30-жыллыгъ-
ына къурагъан кёрмючню да 
кёргендиле.

Аланы алгъышлай, Пар-
ламентни башчысы Татьяна 
Егорова бу кюн жашлагъа 
бла къызлагъа эм аланы ата-
ларына-аналарына, устаз-
ларына энчи болгъанын, 
ала  деменгили Россейни 
инсаныны паспортун алгъан-
ларын белгилегенди:

- Жашауугъузда бу магъ-
аналы иш Россейни Баш 
Закону  къабыл кёрюлген 
кюнде болгъаны уа бютюн-
да сыйлыды. Баш документ 
Россейни къыраллыгъыны 
мурдоруду, анда инсанланы 
эркинликлери бла борчлары 
белгиленипдиле.   Бюгюн 
биз энтта бир магъаналы 
жамауат-политика байрам-
ны белгилейбиз – отуз жыл 
мындан алгъа 1993 жыл-
да 12 декабрьде  КъМР-
ни Парламентини биринчи 
чакъырылыууну депутатлары 
сайланнгандыла. Андан бери 
озгъан жылланы  ичинде 
Парламент социал-эконо-
миканы битеу бёлюмле-
рин айнытыугъа бурулгъан  
ышаннгылы законодатель-
ный базаны къурагъанды. 
Сиз баш документни бюгюн 
законла чыгъарыучу органда 
алгъаныгъыз аны ючюн да 

энчиди,-дегенди спикер.
Татьяна Борисовна Рос-

сейни инсаны болууну жууа-
плылыгъын, аны бла бирге уа 
сыйлылыгъын белгилегенди. 

- Бюгюн сиз жашауну кенг 
жолуна  биринчи атлам эт-
генсиз. Окъууда, чыгъарма-
чылыкъда, спортда  биринчи 
жетишимле болдуруп, бери 
чакъырылгъансыз. Сиз – 
Россейни келир кюнюсюз. 
Биз а, не заманда да къа-
тыгъызда болуп, билеклик 
этерге хазырбыз. Тамата тё-
люлени тёрелерин сакълар-
сыз, къыралыбызны келир 
заманы сизни къолугъузда 
болгъанын сезерсиз деп 
ышанама,-деп къошханды 
спикер.

Татьяна Егорова жаш 
адамланы иги окъургъа, 
сюйген усталыкъны сайлап, 
жетишимли болургъа да 
чакъыргъанды. «Россейни 
инсаныны паспортуна сыйлы 
кёзден къарагъыз. Билим 
алгъаныгъыз, инсанлыкъ 
оюмлулугъугъуз бла Къа-
барты-Малкъарны атын ариу 
бла айтдырыгъыз»,-дегенди 
эмда жыйылгъанланы энтта 
бир кере алгъышлагъанды. 

Жаш адамланы   бла ала-
ны аталарын бла аналарын 
спикерни орунбасары Олим-
пиалы чемпион Мурат Кар-
данов да алгъышлагъанды. 
Ол а жашауунда бир сейир 
болумну юсюнден айтханды: 
«Вольный аулда 12-чи школ-
да физкультурадан уста-

зыбыз Олимпиа оюнланы, 
аны чемпионларыны юсле-
ринден аллай сейир хапар 
айтхан эди  бир жол.   Сизни 
арагъызда да келир заманда 
чемпион ёсерге боллукъду, 
дегенди.  Мен,  аны хапарына 
тынгылап, асыры кёлленн-
генден,   ёрге сюелгеними да 
ангыламай къойгъанма. Аны 
айтханым, бюгюн бу залда 
олтургъанла бла биз  келир 
заманда ёхтемлениригибиз-
ге ишексизме. Жетишимге 
итинигиз, хар нени да билир-
ге кюрешигиз, не иги затха 
да юйренигиз»,-дегенди ол.

Бу къууанчлы иш бла жый-
ылгъанланы КъМР-де МВД-
ны миграцияны соруулары 
жаны бла управленияны 
башчысыны орунбасары 
Аслан Каранашев, КъМР-ни 
Парламентини депутатлары 
Заурбек Кумалов, Борис 
Паштов, Аппаратны келечи-
си, Парламентни алгъыннгы 
чакъырылыууну депутаты 
Виктор Несутулов да ал-
гъышлагъандыла.

Россейни инсаныны па-
спортун быллай къууанчлы 
халда алгъанлары ючюн 
ыразылыкъларын айтып, 
Нальчикни 7-чи школуну 
окъуучусу Киштикланы Аль-
берт бла 9-чу школуну окъ-
уучусу Рахайланы Дарина 
сёлешгендиле. Ала Россейни 
инсанлары болгъанлары 
бла ёхтемленнгенлерин, па-
спортха сыйлы кёзден къара-
рыкъларын, Ата журтубузну 
айнытыуда къолдан келгенни 
этерге хазыр болгъанларын 
айтхандыла. 

Жыйылыуну ахырында 
депутатла бла Парламентни 
къонакълары Россейни Гим-
нин бирге айтхандыла эмда 
суратха тюшгендиле.

ТОКЪЛАНЫ Фатима. 

АЙЫРМАЛЫЛЫКЪЛАРЫН 
КЁРГЮЗТАЛГЪАНДЫЛА  

Къабарты-Малкъарны сегиз медицина учрежде-
ниясына Росздравнадзор   шагъатлыкъ къагъыт 
бергенди. Аланы арасында Перинатал ара, Къан 
къуйгъан станция, Нальчикни  1-чи эм 2-чи номерли 
клиника больницалары, Районла аралы кёп функ-
циялы   больница,  Прохладныйни районла  аралы 
стационары,  Басханны бла Терекни  стоматология 
поликлиникалары бардыла. 

Саулай алып айтханда, КъМР-ни Саулукъ сакълау 
министерствосу буруннгу жылдан бери бёлюмде 
оноу этиу системаны  бла  къоркъуусузлукъну ай-
нытырча иги кесек иш тамамлагъанды. Анга кёре 
быйыл республика регионланы арасында алчыладан 
бири болалгъанды. Кёп болмай эсепле чыгъарыл-
гъанларындан сора ведомство  «Россей Федераци-
яны субъектинде  оноу этиу айырмалы  модельни  
жетишимли хайырланнганы ючюн»  саугъагъа 
тийишли кёрюлгенди. 

УЛОУЛА 
Быйыл «Саулукъ  сакълау» миллет проектге кёре   

Къабарты-Малкъарны районларына улоуланы 
мурдорунда жарашдырылгъан тогъуз  фельдшер-
акушер пункт  берилгенди. 

Аланы хайыры бла медикле узакъ элледе саусуз-
лагъа къараргъа  жюрюйдюле, профилактика бла    
диспансеризация бардырадыла.  Ол санда  ала 
«Саулугъунга къарат» деген акцияны  ётдюрюуде  

да ахшы къошумчулукъ этедиле.  Сёз ючюн, быйыл 
мартдан бери алты мингден артыкъ адамны тинтирге 
онг табылгъанды. 

Жеринден тепдирилирге жарагъан  фельдшер-
акушер пункт бар керек  оборудование бла  жал-
чытылыннганды. Ол санда жеринде  саусузлагъа 
къараргъа, къан алыргъа, къан басымларын ёнче-
лерге, ЭКГ бардырыргъа жарайды, гинекология бла 
байламлы да  аслам  проблемалагъа эс бурулады. 

ДАРМАНЛА 
 Къабарты-Малкъарны Кардиология  диспансерин-

де «Саулукъ сакълау» миллет эм «Жюрек бла къан 
тамыр ауруулагъа къажау туруу» регион проектлеге 
кёре   учуз багъасы бла дарман алырча мадар этил-
генди. Алай бла жыл башланнганлы  Кардиология 
арада кеслерине бакъдыргъан юч жюзден артыкъ 
саусуз сагъынылгъан онгну хайырланнгандыла. 

Ол санда юйлерине жиберилгенле врач жазгъан 
дарманны хакъсыз алаллыкъдыла. 

ТЫНЧ АМАЛ БЛА  
Быйыл Россейни Социал фондуну  Къабарты-

Малкъарда бёлюмю  родовой сертификатла бла 
кеслерине къаратхан тогъуз мингден аслам  ана 
ючюн  медицина организациялагъа иги  кесек ахча 
тёлегенди. Саулай алып айтханда, аны ёлчеми 88 
миллион сомгъа жетгенди. 

Аллай сертификат  ауурлугъу болгъан тиширыугъа 
бериледи, аны себеплиги бла ол къутулгъандан сора 

да  медицина учрежденияны кеси сайларгъа эркин 
болады.  

Электрон  сертификат а тиширыу жашагъан жерин-
де  кесине биринчи кере къаратыргъа  барса окъуна 
жарашдырылады. Анда болмаса,  роддомда  бериле-
ди. Аны сабий  поликлиникада алыргъа да жарайды. 

Алгъын заманда тиширыу бланкны  медицина уч-
реждениягъа кеси элтгенди. Энди уа керек шартланы  
ОСФР автомат халда кеси табады.  Ол себепден 
электрон халда сертификат ананы эм медицина иш-
чилени да  болумларын иги да   тынч этгенди. 

ХАЛ КЪАЙГЪЫЛЫ ТЮЙЮЛДЮ
Роспотребнадзорну Къабарты-Малкъарда управ-

лениясындан билдиргенлерича, кесекледен ау-
ругъанланы саны эки ыйыкъны ичинде тёрт кереге 
кёбейгенди. Аны бла бирге ведомствода алыкъа 
жукъгъан ауруула бла байламлы  эпидемиология 
болум сууукълада  толу кючюне  жетмегенин  эм  
къайгъы этерча шарт болмагъанын да белгилейдиле.  
Кюз артындан бери республикада лабораторияда 
тинтиулеге кёре  грипп тёртеуленде  ачыкъланнганды. 

Быйыл аны кенг жайылмагъаныны баш сылтау-
ларындан бири - жамауатны иги кесеги  заманында 
дарман салдыргъандады. Саулай алып айтханда, 
бюгюнлюкде  дарман салдыргъанланы саны тёрт 
жюз мингден атлагъанды.   Ковидни юсюнден 
айтханда да, аны  кенг жайылырына къоркъуу сакъ-
ланады.   

 КУРДАНЛАНЫ Сулейман.

«Россейни инсаны болуу жууаплыды эм сыйлыды»
12 декабрьде, Россейни Конституциясыны кюнюнде,  

эмда КъМР-ни Парламентини 30-жыллыгъын белгиле-
уню чеклеринде окъууда, жамауат жашауда, спортда 
алчы окъуучулагъа Россейни инсаныны паспортун бе-
риуге аталгъан къууанчлы жыйылыу болгъанды. Бу жол 
Парламентге республиканы битеу районларындан 36 
жаш бла къыз чакъырылгъандыла, аланы араларында 
кадетле да болгъандыла. 

Конституцияны кюнюнде Къабарты-Малкъарны 
Жамауат палатасында 14 жыллары толгъан сабийлеге 
къууанчлы халда паспортларын бериу ахшы тёреге 
айланнганды. Бу жол да 21 жаш адам къырал байрам-
ны кюнюнде баш магъаналы документлерин республи-
кабызны айныууна къыйын салгъан белгили адамланы 
къолларындан алгъандыла. 

Газ бла жалчытыу жаны бла халны сюзгендиле
Социал программа да толтурула-

ды. Анга кёре льготалары болгъан 
инсанлагъа газ ызланы юйлерини 
тийресине дери хакъсыз тартадыла. 
Ол жаны бла келишим  тогъуз инсан 
бла этилгенди, жылны ахырына дери 
уа энтта 66 келишим толтуруллукъду. 

Докладчы кемчиликлени юсле-
ринден да айтханды: ол санда кёп 
къатлы юйледе келишимлени къа-
был кёрюу, эркинликлери болмай, 
газ приборланы тюрлендиргенлери, 
жашау журтлада вентиляция систе-
ма кереклисича тазаланмагъаныны 
юслеринден эм башхала. 

Докладны сюзе, Татьяна Егорова 
терек бахчачыланы биригиулерине 
газ ызланы тартыуну юсюнден сор-
гъанды. Аны юсюнден Парламентге 
тилекле кёп болгъанларын белгиле-
генди спикер, ол санда сакъатладан 
да. Бирлени аладан сора журтлары 
болмагъанына эс бургъанды Татьяна 
Борисовна.  Дагъыда адамла тёле-
улени заманында этгенлерине да 
къарамай,  газ ючюн борч ёсгенин 
да белгилегенди.  

 Залим Вороков айтханыча, ол 
абонентле газны къаллай бир къо-
ратханларыны эсеплерин зама-
нында белгили этмегенлери бла 
байламлыды. Аны ючюн а тёлеулени 
мардагъа кёре санаргъа тюшеди, ол 
а багъа келеди. Тёлеуле жангыдан 
счётчикни кёрюмдюлерине тийиш-
лиликде тергелип башлар ючюн а, 

газ компанияны ишчисин чакъыр-
тыргъа керекди. 

Спикерни орунбасары Жанатай-
ланы Салим программа тамам-
ланнгандан сора табийгъат газны 
келтиргенлери ючюн тарифлеге 
энчи къошакъ кетериллигин бла 
къаллыгъын билирге сюйгенди. 
Докладчы айтханыча, аны жаланда 

предприятиялагъа саладыла эмда 
кетерирге белгиленмейди. 

Физкультура, спорт эм туризм 
жаны бла комитетни башчысы 
Арсен Барагунов «Долина нар-
занов» экопаркга республиканы 
къонакъларыны арасында сейир 
ёсгенин белгилеп, аны газ бла 
жалчытыуну юсюнден айтханды.  

Депутатла башха сорууланы да 
сюзгендиле. Ахырында жууаплы 
органлагъа эсгертиуле къабыл кё-
рюлгендиле. 

***
Президиум ишин андан ары бар-

дыргъанды. Депутатла Парламентни 
кезиулю жыйылыуун 22 декабрьде бар-
дырыргъа оноулашхандыла.  Дагъыда 
республикалы эм федерал законланы 
проектлерин, къыралны субъектле-
ринде законла чыгъарыучу органланы 
башламчылыкъларын да сюзгендиле. 
Билим бериуде бет жарыкълы ишлеген 
къауум адамны КъМР-ни Парламенти-
ни Сыйлы грамотасы бла саугъаларгъа 
келишгендиле.

КъМР-ни Парламентини 
пресс-службасы.

Саулукъ 

Къыркъ беш жылдан артыкъ 
ишчи стажы болгъан бийик 
категориялы устаз, халкъгъа 
билим бериуню отличниги 
Непеланы Локъманны къызы 
Сансабил Минги тауну тийре-
синде тиширыуланы советине 
таматалыкъ этеди, аны бла 
бирге ол Элбрус элде айырыу 
комиссияны да башчысыды. 
Битеу ол жумушланы барын 
да Сансабил тынгылы та-
мамлайды. Кеси да  бу элде 
ёсгенди, бюгюн ол ушакъ 
нёгеримди.



 Тинтиуле

Жангы китап 

Биринчи бёлюмню китапха ат 
берген назму башлайды. Анда 

ол окъуучусуна бу китапны къалай 
хазырлагъанын айтады: жюреги 
бла, таулу уста юйюн ишлегенча, 
сёзлерин сайлап алып, тизгинлерин 
бири бирине келишдирип. Жашау 
аны туурасындан къарап турады, 
аны биргесине уа Ахматны атасы 
бла анасы. Ала къарап тургъанлай 
а, жалгъан сёз айтмаз поэт.

Алай жазгъанды бу китабын ол, 
аны сёзлери жауун тамычылай 
тюшерча суусап сабаннга, жоло-
учу, ышыкъсыз къалгъан къарт 
да аны чомартлыгъында асыу 
табарча. Поэт китабы, тотлукъну 
хорлай, жерге аны жашлыгъын 
къайтара тургъан сабан агъачха 
ушаса сюеди. Артда уа алгъыш 
этеди окъуучусуна:

– Нюр жайылсын
Сени ачханны бетине,
Илхам бере ниетине…
«Окъуучугъа алгъыш сёзюм» 

деген назму да ахшы тилекледен 
къуралады:

– Палах жолу кенг болгъандан,
Сен аманнга тенг болгъандан,
Аллах сакъласын.
Дагъыда ол окъуучусун Аллах 

«эрир жерде кюйсюзлюкден», 
«кюн тийгенде кюнсюзлюкден», 
«сабийлери абыннгандан», «халкъ 
аллында уялгъандан», башха кёп 
ачылыкъдан да сакъласа сюеди.

Назмучуну бек уллу ёхтемлиги 
– аны туугъан жери, халкъы бла 
байламлыды, «тынгысызлыгъы 
да ангады. Ол шартла «Биз гитче 
халкъ тюйюлбюз», «Аллах айтса!», 
«Халкъ болургъа унайыкъ», «Жа-
надыла берчлери къолларында 
халкъымы», «Акъ таууш», «Хал-
къымы мен ишлеген сураты», «Ата 
журтунг болсун  биргенге», «Хо-
лам», «Кавказ таба бир атлай…» 
деген жыр назмуда эм башхалада 
кёредиле.

Ахматны «Холамда» деген на-
змусу къуралыу халы, къыйматы 
бла да энчиди:

– Аппа, къыркъ ючюнчю
жыл мында ёмюрде
болмагъанча кёп эди
дейдиле бал…

Аппасы туудугъуна ол бал келе 
тургъан палахны ачылыгъын 

азайтыргъа кюрешгенди, дейди. 
Поэзияны жангылыгъы да андады 
– эсге тюшмез соруугъа быллай 
жууап табыуда. Къартны ма ол 
сёзю аны къылыкъ хунерин, оюм-
ларын туура этип къояды.

Ата журтха этилген жырладан 
бек игисине Ахматны «Туугъан же-
рибизге сёзюм» деген поэмасын 
санарчады. Анда тарых да, сюйме-
клик да, кюймеклик да, ёхтемлик 
да, бири бирин алыша, журтубузну, 
халкъыбызны ёлюмсюзлюклерин 
къатлайдыла.

Табийгъат поэтге ийман берген 
кючдю. Сёз ючюн, жаяу жол-
чукъгъа жан салып, поэт аны бла 
сёлешеди. Анасындан ажашхан 
кийик балача, барады ол жолчукъ 
ашыгъып, ёрге айланып. Назму-
чуну уа эсине аны не заманда да 
мудах этиучю оюмла келедиле: 
ол жолчукъ аны Холамына дери 
ызланнган болур.

«Терек ауду» деген назмуда 
сейир суратлаула бардыла: къанат-

лыла, уяла салып, алада къууанч 
этиучю, кюнню чыкъгъанын кёрюп, 
анга къууаныучу чынар терек таулу 
къартха ушайды, кёпге тёзгенди, 
ауа туруп да, жаш тереклеге хата 
салмазгъа кюрешеди.

Малкъарны табийгъатыны бла 
адамыны бирликлери «Абын-

санг да – аума» деген назмуда су-
ратланады. Лирика жигитге жангы 
кырдык къууан дейди, танг менде 
жары дейди, кюн жырла дейди, 
жол атла дейди, тау а: «Саума, 
абынсанг да, аума», – дейди.

Бийча сюелген таулу терекни 
юсюнден назму ол терекге адамла 
берген къыйынлыкъны суратлайды 
– ала кёп къанатлыгъа юй да, аш 
да берген терекни кесерге келе-
диле, алай аны аудуралмайдыла. 
Терег а:

– Чюйле этип кесимден
Урмасынла ансы, мен
Неге да тёзаллыкъма… – деп шы-

бырдайды, поэтни эсине халкъын 
тюшере.

Ахматны «Сабийлигими таласы 
бла сёлешеме» деген поэмасы са-
бийликни, жашлыкъны жолларын-
да элтеди. Аллай бир хычыуунлукъ 
барды анда.

Тангны сабийликде анасы бер-
ген тешикли къалачха ушатхан, 
чынар терекни бешик жырына, кёк 
чапыракъланы шыбырдауларына 
тынгылай билген, жауундан тойгъ-
ан жер мирзеуню атдыргъанын 
кёрген поэт урунууну ариулугъун 

махтайды. Ол шартны «Адам ур-
лукъ себеди», «Чалман» деген эм 
башха назмулада эслерчады.

Ахматны чыгъарма ларыны 
философия энчиликлерин кёр-

гюзтген назмула къыйматлыдыла, 
терен магъаналыдыла. Сёз ючюн, 
«Жашау кюрешди», «Кёпюр» де-
генле. Эки жагъаны бирге бай-
лагъан кёпюр уллу жюк кётюреди: 
орайдасы бла келин да элтдиреди, 
жиляуу бла ёлюк да ётдюреди…

– Жюреклени байлайса,
Уллу черекни хорлап.
Ахшылыкъды къуллугъунг.
Сен кёпюрсе, сен – хорлам!
Поэтни атасы Солтан, устаз, 

адамгъа игилик этсе, бетине нюр 
келген адам, «Къартлыкъны хор-
лайды атам», «Атамы тереклери», 
«Атамы къарамы», «Сау эселе 
ананг, атанг…» деген назмуларыны 
жигитиди.

Ахматны «Менде кесинги къоюп 
кетгенсе, атам» деген поэмасында, 
атасыны ызындан жилягъан жашха 

къошулуп, юйюню терезелери да 
жиляйдыла, эл орамлары къаран-
гы бет аладыла. Бушуулу жашны 
къоллары кечеги кёкню жарыта-
дыла. Алай ашырады ол аны хар 
тангын, хар атламын жылытхан, 
жырлатхан: «Адамгъа халкъдан 
уллу саугъа жокъду», – деучю 
атасын.

Игиликни унутмау ахшыланы тё-
релериди. Ахмат «Къыргъызстан», 
«Биз келгенли, Минги тау бийик 
болду бютюнда» деген назмула-
рында, биз тюшген Къыргъызстан 
аны тёлюсюне бергенни санай, 
аны чомарт, жылыулу халкъына 
ыспас этеди.

Китапда «Кёк чапыракъла шы-
бырдайдыла», «Келеди алмаууурт 
къызыл танг», «Келдим санга…», 
«Сени излей», «Тюкенчи къыз», 
«Манга ариу сёзле айт» деген эм 
башха лирика назмула бардыла.

Къалам тенглерине атап да иги 
кесек назму жазгъанды Ахмат. Ай-
ырмалысы Къулийланы Къайсынн-
гады. Сёзю тюзлюкге чигинжи 
болгъан Къайсын хар бир адамына 
береди жарыкъ, алай кётюреди 
халкъын, кеси ёчюлгенден сора 
да. Поэтни суратлауунда аны сёзю 
тирликча ёседи, адамлыгъы къуш 
кибик учады Малкъар башында, 
кеси халкъыны жыры эди ол – огъ-
урлулукъну къаласын къалагъан 
уллу поэт.

– Къайсын жашады,
Халкъны бирича.
Халкъы уа аны
Сюйдю, мингнича.

Жюрек сёзюн автор Мечиланы 
Кязимге, Зумакъулланы Тан-

зилягъа, Шахмырзаланы Саидге, 
Чингиз Айтматовха, Кючмезланы 
Шакъманнга, Чеченланы Хусейге, 
Тюменланы Мурадиннге, Уянала-
ны Кязимге, Отарланы Омаргъа, 
Жеттеланы Мустафирге, Апша-
ланы Магометге, Зумакъулланы 
Борисге эм халкъгъа, къыралгъа 
керти къуллукъ этген кёп белгили 
адамлагъа атайды.

Ахматны бу китапха дагъыда 
къысха хапарлары, лирика новел-
лалары киргендиле. Ол санда орус 
тилде «Акъ-Сыртдан манга дери – 
сени ауазынг» деген хапары. Мын-
да сезим теренлик бла инсанны 
ич дуниясын ачыкълау баш жерни 
аладыла. Хапарны баш жигити 
Ачады, сора аны ити Тутар – иеси-
ни ызындан таралгъан парий. 

Ахматны къара сёз бла жазыл-
гъан чыгъармаларында да, ол су-
ратлау сёз, кесамат, оюмлау болса 
да, бийик поэзияны ызы, поэтни 
солууу сакъланадыла.

Бу китапха поэтни юсюнден 
жазылгъан, ол, сансыз этмей, 
сакъларгъа сюйген статьяла да 
киргендиле. 

МУСУКАЛАНЫ Сакинат.

«Домбайфильм» ком-
пания Эркен-Халкъ 

атлы ногъай элде алдыр-
гъанды кинону. Режиссё-
ру Ислам Сатыровду. Не 
тюрлю кино алдыра туруп 
да, бек магъаналы сцена-
рийди. Мында аны Вадим 
Саитов бла Гергъокъланы 
Халимат хазырлагъандыла. 
Алагъа чамлары бла Алий-
ланы Элдар болушханды. 
Кинону художниклери ногъ-
айлы къызладыла: Айгуль 
Байрамгулова бла Жулдыз 
Дулатова. Ол Къарачай-
Черкесде алыннган бирин-
чи толу метражлы киноду, 
октябрьде кёргюзтюлюп 
башлагъанды. 

Ки н о н у  а л д ы р ы р г ъ а 
Президент грантланы 

эмда Культура башлам-
чылыкъланы Президент 
фондлары ахча бёлгенди-
ле. Дагъыда киночулагъа 
ол элни керти адамларыны 
жашау болумлары, адет-
тёрелери, ногъай тилни, 
миллет макъамланы, халкъ 
чыгъармачылыкъны бил-
генлери, чам айтыуда чубур 
болмагъанлары, бу ишни 
этер умут бла келгенлеге 
ачыкъ жюрекден тюбеген-
лери да болушханды. 

Кинону баш жигити он-
биржыллыкъ ногъайлы 
жашчыкъ Тимурду. Ол Мо-
сквада жашайды. Ара ша-
харда угъай, кеси туугъан 
жерибизде да болгъаныча, 
жашчыкъны сейирлери 
социал сетьле, видеобло-
герлик бла чекленедиле. 
Атасы-анасы жашчыкъны 
сейирлерин жаратмайды-
ла. Бирде биреуню арбазда 
тургъан велосипедине ми-
нип, къачып, уллу къаугъа 
чыгъаргъандан сора, аны 
тюз жолгъа салыр ючюн, 
жашчыкъларын ногъай 
элге аппасына жибереди-
ле. Ары кетерден алгъа 
Тимур бла атасы келишим 
этедиле: тарыкъмай, артха 
кетеме демей, чыдаял-
са, бир айны аппасында 
жашаялса, андан сора не 
этерге да эркинди. Дагъы-
да жашчыкъны эсинде бир 
зат барды: анда кёп затны 
видеогъа алдырып, нёгер-
лерин ол «кийик» жашау 
бла сейирсиндирирге. 

Элге жашчыкъны анасы 
келтиреди, ол, машинадан 
чыгъа, къайын атасыны ал-
лына жаулукъ къысханын-
дан башланадыла адет-
тёреле. 

Элде жашчыкъны кёп 
жангы зат сакълайды: 

ол шуёхла бла жаула таба-
ды, алгъын телевизорда 
кёрюучю малланы, къанат-
лыланы таныйды, жерде 
къалай ишлерге керек бол-

гъанын, ол Москвада тю-
кенде алыучу затла мында 
къалай ёсгенлерин кёреди, 
атха да минип барыргъа 
юйренеди. Аны къой, ча-
ришге окъуна къатышады. 
Мында Тимур биринчи сюй-
меклиги ногъай къызчыкъ 
Асиягъа (Алина Баракаева) 
тюбейди, аны бла школгъа 
жюрюйдю. Ашыкъмайды, 
алда суннганча болмай, 
элде жашауу созулады. Ана 
тилин билирге да Асияны 
ыразы этер ючюн излейди.

– Сен къаллай ногъайлы-
са да, ана тилинги билмей 
эсенг? – дейди къызчыкъ. 

– Мен ингилиз тилге юй-
ренеме. Ногъай тилден не 
хайыр? 

– Сора сени башынга 
жаланда бир тилми сыйы-
нады? – деп, масхара этеди 
Асия.

Тимурну ролюн Амир 
Кумратов ойнагъаны 

киногъа энчи къыймат 
къошханды, дейдиле къа-
рагъанла, аны бла бирге 
ишлегенле да. Керти да, 
бу жигитни ойнаргъа жаш-
чыкъны неси да жетишеди: 
сыфаты, жыл саны, каме-
раны аллында абызыра-
магъаны, нени да билирге 
итиннгени.

Тимурну шуёхуна элде 
Пузырь дейдиле, ол толу 
жашчыкъ болгъаны, ауузун 
бир заманда жапмагъаны, 
не болса да, ашай айланн-
ганы ючюн.  Аны Сулиман 

Баисов ойнайды. Аны кичи 
къарындашчыгъы (Амир 
Найманов) да кёрюнеди 
кадрда – арыкъ, къууанч-
ха, жарсыугъа да кёлю бла 
берилген. 

Айхай да,  анда тама-
таладан Тимурну аппасы 
къыйматлыды. Аны Рама-
зан Джемакулов ойнайды. 
Бу жигитде кёпле кеслерин 
таныргъа боллукъдула: 
ол алгъыннгы жашаудан 
чыгъып, жангы болумлагъа 
юйреналмай, Москвагъа 
кетип, анда башын кечин-
дирирге кюрешген жашын 
ангыламай тургъан адам-
ды. Аланы араларын тю-
зетирге аппасына Тимур 
болушады. Аппа Тимурну 
атасы ата-бабалача жаша-
са, мал бла, жер бла кю-
решсе, чаришледе хорла-
са сюйгенди. Кечмегенди 
жашы чаришледе хорлап 
къууандырмагъанын аны. 

Аппа ат тутады, жашы 
келсе, чаришге чыгъар 
да, хорлар деп. Ол зат-
ны туудугъу болдурады. 
Жашчыкъ атха минерге 
сюйгенин биринчи кере 
сагъыннганда, къарт анга 
бек къууанады эм туудугъ-
уна жашына бералмагъан 
дерслени береди, юйрете-
ди аны. Жашчыкъ да ан-
гылайды, атасы эталмагъ-
анны ол этерге керекди, 
аппасыны ыразылыгъын 
табарча.  Чаришде хор-
ламай кетмезин биледи 
ол. Алай бла кинода му-
дахлыкъ бла жарыкълыкъ 
бир бири женглерине тие 
келедиле.

Былайда бир оюм да ай-
тылады: сени Ата журтунг 
атанг атдан жыгъылгъан 
жерди деп. 

Бу киногъа къарагъан 
ногъай халкъны тары-

хындан, аны жашау болу-
мундан, жашагъан жерини 
табийгъатындан да кёп зат 
билирге боллукъду. Къа-
раучула айтханнга кёре, 
кинода тюзлени кенгли-
клери жюрекни азат этеди, 
быллай жерде азат адам-
ла жашаргъа керекдиле 
деген магъананы элтеди. 
Ол шартла жашчыкъны 
юсюнде кёрюнюп турадыла 

– ол Москвада болгъан ёх-
темлигин, менлигин мында 
тас этеди эм жангы жаша-
угъа, ана тилине, ата-баба 
тёрелерине юйрене, ёсе 
барады. Мында, алда ай-
тылгъаныча, аталаны бла 
балаланы къаршчылыкъ-
лары да табады жер. Алай 
бла анга къарагъанлагъа 
кёп затны эсгертеди эмда 
бу акъыллы телефонлу, 
гаджетли дунияда да ата 
уяны магъанасын белги-
лейди. Бу кино элни биз 
тас эте тургъан ёмюрлюк 
дерслерин элтеди кесинде. 

Аны продюсери Магомет-
Али Найманов айтханнга 
кёре, анга къарай туруп, 
сабийле ол башында ай-
тылгъан телефонланы бла 
гаджетлени унутханлары 
анга берилген багъаны 
бийиклигин кёргюзтеди. 
Ногъай тилде айтылгъан 
жерле кёпдюле кинода. 
Биз, малкъарлыла, аны ар-
сарсыз ангылайбыз. Орус 
тилде уа титрле барадыла. 

Кёп болмай алыннган-
лыкъгъа, кино бир къауум 
фестивальгъа къатышхан-
ды. Сёз ючюн, Тюменьде ол 
Гран-приге, Архангельскде 
Арктиканы къыралларыны 
кинофестивалында кубокга 
тийишли болгъанды. Аны 
эки жюзге жууукъ жер-
де кёргюзтедиле бюгюн. 
Къарагъанла жаратады-
ла. Бютюнда ногъайлыла. 
Быллай, битеу да юйюр 
бирге къараргъа боллукъ 
кинола аздыла арт заман-
да – мында адам уялырча 
затла жокъдула. 

Ки н о д а  о й н а г ъ а н л а 
бары да актёрла тюй-

юлдюле. Сабийле уа бю-
тюнда. Алагъа Черкесскде 
2018 жылда ачылгъан «Ки-
ностарт» атлы кино школ-
да ишлеген устазла дерс 
бергендиле.  Бу школну 
ачылыууна бу «Эл бла сы-
нау» деген киногъа продю-
сер болгъан Магомет-Али 
Найманов себеплик этген-
ди. Ол Къарачай-Черкес 
Республикада Кинемато-
графистле союзуну пред-
седателиди.  

КЕРТИЛАНЫ Сакинат.

Тас бола тургъан 
ёмюрлюк дерслерибиз

Борагъы Малкъар 
башында учхан поэт

Поэзияны сейир кючю эрттеледен 
белгилиди. Ол алай болгъандан сакъ-
ланнганды бизни къыйматлы халкъ 
чыгъармачылыгъыбыз, назму бла, 
макъам бла айтылып. Заманны изле-
мине кёре жазылгъан, башха ёмюрлюк 
чыгъармала бла да байды бюгюнн-
гю малкъар поэзия. Нени юсюнден 
жазадыла бизни поэтле? Аланы не зат 
къайгъылы этеди, къууандырады?

КъМР-ни, КъЧР-ни да халкъ поэти 
Созайланы Ахмат кезиулю жый-
ымдыгъына «Кюнюмю, кечеми да 
китабы» деп атагъанды. Ары назмула, 
поэмала, хапарла, лирика новелла-
ла, статьяла, аны чыгъармачылыкъ 
жолуна аталгъан айтыула, статьяла 
киргендиле. Аланы бир къаууму мал-
къар, башхасы орус тилде келедиле.

Маданият 

Бусагъатлада, ана 
тилибиз унутула, 
халкъыбызны минг 
жылла бла къуралгъан 
адет-къылыкълары да 
тюрлене баргъан сы-
нау кезиуледе, адаби-
ятда, журналистикада, 
саулай маданиятда, 
санатны тюрлю-тюр-
люлеринде ишлегенле 
да ол затланы бол-
дурмазгъа кеслерине 
борч салгъандыла. Ма 
ол себепден алыннган-
ды Къарачай-Черкесде 
«Эл бла сынау» деген 
кинофильм. Анга жаш 
тёлю юйюр комедия 
деп атагъанлары кёл 
кётюре эсе да, анда 
салыннган соруулагъа, 
къайгъылагъа терен 
къараргъа керек бол-
гъаны белгилиди.

СЫЛТАУ НЕДЕДИ
Эсигизге салайыкъ, биз-

ни къыралда социал магъ-
аналы товарланы (аланы 
тизмеси барды) багъала-
рына контроль этиледи. 
Жумуртхала да киредиле 
ары. Ол тизмеде болгъан 
ашарыкъланы къайсысы-
ны да багъасы эки айны 
ичинде 10 неда андан кёп 
процентге кёбейсе, Пра-
вительство, ала андан ары 
ёсмез ючюн, 90 кюннге чек 
салыргъа эркинди.

Аланы багъалары уа нек 
кётюрюлгенди? Предпри-
ятиялада отлукъ, жол хакъ, 
оборудование багъа бол-
гъандыла, сурам да бек 
ёсгенди, деген сылтаула 
этиледиле. Сёз ючюн, Са-
халинде «Островная» тау-
укъ фабрикада аны ючюн 
жумуртхаланы багъасын 
кёп болмай 26 процентге 
кётюргендиле. «Волжанин» 
компанияда уа: «Тауукъ эт 
багъа болгъаны себепли 
алыучула жумуртхалагъа 
кёчюп башлагъандыла, аны 
ючюн сурам да ёсгенди», – 
дегендиле.

Россейни юй къанатлыла-
ны жайыу бла кюрешгенле-
ни союзуну башчысы Гали-
на Бобылёва бу кюнледе: 
«Къыралда жумуртхала бла 
къытлыкъ жокъду, багъ-
аланы уа тюкенле кётю-
редиле», - деп чертгенди. 
Дагъыда логистиканы, мал 
ашланы, инфляцияны да 
къошханды. «Тюкенледе 
жумуртхаланы багъалары 
ючюн а  предприятияла 
жууаплы тюйюлдюле, анга 
Эл мюлк эмда Сатыу-алыу 
министерствола къарасын-
ла», - деп белгилегенди.

Энтта да бир компанияны 
(«Птицефабрика Чайков-
ская») башчысы Пётр Бель-
ков айтханнга кёре, бизни 
къыралда тауукъланы саны 
16 миллионнга азайгъан-
ды. Къанатлыланы арала-
рында грипп жайылгъаны 
ючюн Россельхознадзор 
бла Роспотребнадзор да 
чеклениуле кийиргендиле. 
«Жумуртхала нек багъа 
болгъанларын тинтмей, 
адамла, властьла да аланы 
чыгъарыучу предприятия-
ланы аманлайдыла», – деп 
къошханды ол.

Эл мюлк министерство 
б а ш  с ы л т а у г ъ а  с у р а м 
ёсгенин санайды. Алай, 
не сейир, бу ведомство-
ну билдириулерине кёре, 

быйыл январьдан башлап 
сентябрьге дери Россей-
де 2,6 процентге аслам 
(28,8 миллиард) жумурт-
ха жыйгъандыла. Къуру 
предприятияланы угъай, 
мюлклени бар тюрлюлерин 
да алып тергегенде уа, ол 
35,4 миллиардха окъуна 
жетгенди. Ёсюм мындан 
ары да сакъланырыкъды, 
дегендиле министерствода.

РФ-ни Промышленность 
эм сатыу-алыу министер-
ствосу уа багъала ёсгенле-
ринде тюкенлени терсле-
мейди. Министр Виктор Ев-
тухов айтханнга кёре, бир-
бирлери «аланы кётюрюрге 
жарамагъанын ангылап», 
жумуртхаланы кеслерине 
къоранч этип окъуна, учуз 
сатадыла. Алай бла, ол да 
сылтауну сурам ёсгенинде 
кёреди.

Къырал Дума да бу иш-
ден кери къалмагъанды. 
Анда тюкенлени терсле-
мезге чакъыргъандыла. 
Аграр комитетни башчы-
сыны биринчи орунбасары 
Олег Нилов оюм этгеннге 
кёре, къыралны эл мюлк 
бёлюмюнде долларгъа кёп 
затла алынадыла: дарман-
ла, мал ашла, техника ке-
рекле, завод комплексле 
да. Аны себепли долларны 
багъа болгъаны жумурт-
халагъа да жетгенди. Ол 
дагъыда кёп болмай Ара 
банкны ставкасы ёсгенин 
эсге салгъанды, аны ючюн 
а кредитле да багъаракъ 
болгъандыла, дегенди.

А лай бла жумуртханы 
багъасы нек кётюрюлге-
нини сылтауларын тёртге 
бёлюрге боллукъду:

1. Жылны кезиую – жу-
муртхала байрамланы ал-
лында багъа болуучудула. 
Аны тюзге санар эдинг, 
алай былтыр, сора дагъ-
ыда быйыл жаз башында 
Пасханы аллында быллай 
чурумла болмагъандыла. 
Тауукъ фабрикаланы про-
дукциясы 5-10 процентге 
кётюрюлгени эсепге тюш-
ген эди. Шёндю уа ол 50-
100 процентге жетеди.

2. Логистика эмда отлукъ-
ну багъасы – аланы юсле-
ринден октябрьде окъуна 
сагъыннган эдиле. Алай 
шёндю уа къыралда не от-
лукъ, не логистика бла бир 
тюрлю чурум жокъду.

3. Мал ашла эмда пре-
паратла багъа болгъандыла 
– ол да болгъан ишди, алай 

ишеклик туудургъан шартла 
да бардыла. Нек дегенде 
фабрикаланы кёбюсюне 
ашланы бла препаратланы 
Россейде чыгъарадыла. 
Ол ишле бла кюрешгенле 
ышандыргъанларына кёре, 
аланы продукциялары им-
портну алышхандыла.

4. Тюкенле багъалагъа 
къошханлары да тюздю.

КЪЫРАЛ А НЕ ДЕЙДИ?

ФА С  та у у к ъ  эт  э м д а 
жумуртхала чыгъарыучу 
предприятияланы ишле-
рин тинтип башлагъанды 
эмда РФ-ни Эл мюлк ми-
нистерствосу бла бирге 
багъала нек кётюрюлгенле-
рин сюзеди. «Быллай этни 
багъасы тохташханды, ахыр 
ыйыкъда аз-маз тюшгеннге 
да ушайды», - дегендиле 
министерствода.

Генеральный прокура-
т ура да кенгеш бардыр-
гъандыла, анга Эл мюлк 
эмда Промышленность эм 
сатыу-алыу министерство-
ланы, ФАС-ны, башында 
сагъынылгъан союзну эмда 
розница сатыу-алыу бла 
кюрешген компанияланы 
Ассоциациясыны келечи-
лерин чакъыргъандыла. 
Регионлада прокурорлагъа 
жумуртхаланы производ-
ствосу эмда сатыу бла кю-
решгенлени ишлерин тин-
тирге буйрукъ берилгенди. 
Сёз мында багъаларын бир 
жылны ичинде 40 процент-
ден артыкъгъа кётюргенле-
ни юсюнден барады.

АМАЛ ТАБАРГЪА 
КЮРЕШЕДИЛЕ

П р а в и те л ь с т в о  и ш н и 
къолгъа алгъанды, сагъ-
ынылгъан министерство-
лагъа, ФАС-ха да багъала 
не ючюн кётюрюлгенлерин 
билирге, импортну кёбей-
тир амалланы сюзерге, 
бизнесге да узакъ бол-
жаллы келишимле этерге 
чакъырыргъа буйрукъла 
бергенди.

Эл мюлк министерство 
тыш къыралладан келген 
тауукъ этге эмда жумурт-
халагъа пошлиналаны ке-
терирге боллукъду. Быллай 
продукциягъа сурам ёсге-
нин эсге алып, предпри-
ятиялагъа себеплик этер 
амалланы да сюзеди.

Вице-премьер Виктория 
Абрамченко да талай мини-
стерстволагъа ол жаны бла 
буйрукъла бергенди.

Декабрьни биринчисин-
ден башлап учуз (инвести-
циялы) кредитле бройлер 
производстволагъа да бе-
рилип тебирерикдиле.

Россельхозна дзор оз-
гъан ыйыкъны ахырында 
Тюркден бизге тауукъ жу-
муртхала ташып башларгъа 
эркинлик бергенди.

УЛБАШЛАНЫ Мурат 
хазырлагъанды.

Багъала нек кётюрюледиле?
Жумуртхала эки ай мындан алгъа багъа болуп 

башлагъандыла. Къуру ноябрьде окъуна онбеш 
процентге ёсгендиле, жылны башындан бери уа 
къыркъ процентден атлап, тюшерге бир да уша-
майдыла. Ол саулай къыралда болгъан шартды,  
дегендиле Росстатда. Ведомствону Шимал Кавказ-
да бёлюмюню жангы билдириуюне кёре, Къабар-
ты-Малкъарда жаланда 28 ноябрьден 4 декабрьге 
дери жумуртхаланы багъалары кёп къалмай сегиз 
процентге кётюрюлгендиле. Алай бла онусу, орта 
эсеплеге кёре, 128 сом 98 капек турады.

Гитчеликден 
юйреннген игиди 

 Атабийланы Жамиля, Глашланы 
Магометни къызы, Нальчикде  28-чи 
номерли орта школну устазыды, аны 
бла бирге уа сабийлени школгъа дери 
юйретиу жаны бла клуб ачып, аны 
ишин да бардырады. Ары ата-анала 
келтирген балачыкъланы европалы 
амал бла юйретеди. Бюгюн ол редак-
цияны къонагъыды.

-Жамиля, «Къагъанакъ замандан баш-
лап» деген клуб ачаргъа къалай эсинге 
тюшгенди?

-Айтхылыкъ педагог эмда жазыучу 
А.С.Макаренко сабийни ол дуния жарыгъын 
кёрген кюнден башлап юйретирге керекди, 
дегенди. Ма ол кёллендиргенди мени был-
лай клуб ачаргъа.

Башлагъан а кесими сабийлеримден 
этгенме. Къызчыкъгъа жети жыл болады. 
Аны бла  ючжыллыгъындан бери ишлей-
ме. Жашха уа юч жыл толгъанды. Аны 
уа сегиз айындан юйретип башлагъанма. 
Бусагъатда къыздан эсе жаш неге да терк 
юйренеди, тарихлени бирге терк къошуп, 
къоратып, тюз жууап бералады, къысха 
сёзлени да окъуялады.

-Къагъанакъ заманындан башлап са-
бийге харфланы, чотланы юйретип баш-
ласанг, ойнагъан а ол къачан этерикди?

-Кёпле сабийлени ашларын, сууларын 
заманында тапдырайыкъ, ариу тутайыкъ, 
ойнатайыкъ, юйретиб а сабий садда баш-
ларла деп, алай ойлайдыла. Ол терсди. Бек 
игиси – жашны, къызны да эки айындан 
юйретип башлауду. Хунери, фахмусу да ол 
заманда ачыкъ бола тебирейди. Аны кёп 
тыш къыраллада педагог алимле тохташ-
дыргъандыла. 

-Европалы амал а къаллайды?
-Аны уа алимле угъай, нейрохирургла 

ачыкълагъандыла. Ала аны хайырлы-
лыгъын даун сабийлеге бакъгъанларында 
кёргендиле. Врачла аллай саусузланы бек 
алгъа харфланы таныргъа, ызы бла сёз-

ню, андан сора уа бир айтымны билирге 
юйретгендиле. Тинтиуле кёргюзтгенлерине 
кёре, саусуз сабийле айныуларында артха 
къалгъан угъай да, кеслерини тенглерин 
да жетгендиле, аны къой, озгъан окъуна 
этгендиле.

Юйретгеним сабийни эсинде къалыр 
ючюн, мен оюн амалны хайырланама. Сёз 
ючюн, сёзню карточкагъа жазып, аны букъ-
дурама. Сора сабий бла ойнай келип, биз ол 
сёзню табабыз. Къызчыкъ неда жашчыкъ 
анга къууаннганын кёрдюм эсем, аны  бла 
оюнну андан ары бардырама. Ол башха 
затха эсин бургъан жерге букъдурама. Сёз 
ючюн, сабий стол тюбюне кирди эсе, карточ-
каны  ары салама. Компьютерде сёзлени да 
ачып окъуйбуз. Анга да ол уллу эс бурады.

Къысхасы, сабий бла  аны мыйысын  
ишлетирик оюнланы кёргюзтюрге, аны бла 
акъыллы тилде сёлеширге  керекди. «Къуш 
бала уясында нени кёрсе, учханында аны 
этерикди» деп халкъда бошдан айтылмай-
ды. Сёзсюз, юйде, тышында да кесигизни 
къалай жюрютсегиз да, сабийигиз да тюз 
алай болуп  ёсерикди.

Ушакъны ХОЛАЛАНЫ 
Марзият бардыргъанды.

Талпыныулукъ

КЪОНАКЪЛАНЫ Хасан

Росгвардия

 Жарыкъландырыу ушакъла

Элбрус районну сакъат сабийле 
бла ишлеуде бек  иги сынауу 

барды. Эсибиздеди, алгъын инва-
лидлени асламысы билим алмай, 
жамауатха къошулмай, ёмюрлерин 
оздура эдиле. Алай озгъан ёмюрде 
битеу къыраллада да бу соруугъа 
аслам эс бурулгъанды. Саусуз ба-
лачыкъланы интернатлагъа жыйып 
окъутуугъа кёп ата-анала, специ-
алистле да бюсюремей эдиле, нек 
дегенде сабий юйюнден, юйюрюн-
ден да айырыла эди. Элбрус рай-
онда уа аланы жамауатха къошар 
амалла излеп башлагъан эдиле, 
Мухамед Лихов башчылыкъ этген 
биринчи номерли лицейде Ресурс 
ара да аны ючюн ачылгъан эди. 
Анга  Моллаланы Зарета башчы-
лыкъ этеди.

Сёзсюз ,  сабийле кеслерини 
болумларын сезедиле, жюре-

клери къыйналады, алагъа ариу 
сёз да башхаладан эсе кёбюрек 
керекди, кёллендирип турургъа тю-
шеди. Саулукълу адам да излейди 
къатындагъылада таяныр ташын, 
алгъа атлам этсе, махтау сакълап 
башлайды. Бу балачыкъланы уа 
къол аязлада мияла табакълача 
тутаргъа керекди. Моллаланы За-
рета ресурс араны ишинде уллу 
жетишимле болгъанын къууанып 
айтханды. Ата-анала да энди сабий-
лери жамауатны ичинде жашаял-
лыкъларын кёрюп, аланы айнытыр 
ючюн къолларындан келгенни 
аямайдыла. 

«Ресурс арадан чыкъгъандан 
сора да, бизни окъуучуларыбыз кес-
лерин битеу башхала  бла тенг  се-
зерге керекдиле. Жамауат алагъа  
орамда, автобусда, концертледе, 
спектакльледе, кёрмючледе, ша-
хар неда эл байрамлада хурмет 
этип, саламлашыргъа, тап жерге 
олтуртургъа, не жаны бла бла кёз-
къулакъ болургъа керекди. Бу са-
бийле бизникидиле барысы да.  Бир 
шахарда жашай эсек, жерлеш бет 
этип, Кавказда не заманда да къа-
рыусузлагъа, саусузлагъа аслам 
эс бурулгъанын эсде тутуп, бирле-
шейик. Жамауат, устазла, юйрети-
учюле, атала-анала бир болсакъ, 
сабийлерибизге болушаллыкъбыз», 
- дегенди Моллаланы Зарета «За-
ман» газетге интервьюсунда. 

Ачыкъ эшиклени кюнюнде ин-
клюзияны – саусуз сабийлени 

башхала бла бирге окъутууну – жар-
сыулары сюзюлгендиле. Элбрус 
районну жер-жерли администра-
циясыны,  билим бериу управле-
ниясыны  эм ата-аналаны коми-

тетлерини келечилери, устазла, 
коррекционный билим бериу жаны 
бла специалистле, школланы эм 
сабий садланы директорлары, сау-
лукъ сакълауну  эм жамауат органи-
зацияланы келечилери кеслерини 
оюмларын айтхандыла. Нальчикде 
биринчи номерли интернатны эм 

Экинчи Чегемни ючюнчю номерли 
школуну сабий садыны устазлары 
да жыйылгъанланы кеслерини 
сынаулары бла шагъырейлендир-
гендиле. Сёз ючюн, Нальчикде 
биринчи номерли интернатда ау-
тист сабийлеге класс ачылгъанды, 
аладан бир-бирлери башланнган 

школну бошагъынчы окъуна  башха 
класслагъа кёчюп, тенглеринден  
артха къалмай, окъуп башлагъан-
дыла. Аллай жетишимлеге жетер 
ючюн, хар сабий бла энчи ишлерге 
тюшеди. 

Ачыкъ эшиклени чеклеринде 
саулукълу эм саусуз сабийле 

да чыгъармачылыкъ мастерскойда 
бирге ишлегендиле. Аланы юйрет-
генле фахмулу устазла Отарланы 
Залина, Тебердиланы Жаннет, 
Будайланы Фатима, Маммеланы 
Фатима эдиле. Балачыкъла гинжи-
ле этгендиле, къонакълагъа татлы 
ашла да къурагъандыла. Аланы 
болушлукъчулары уа аталары-ана-
лары эдиле. 

Ызы бла уа концерт болгъанды: 
сабийле халаллыкъны, шуёхлукъну 
юсюнден назмула окъугъандыла, 
жырла жырлагъандыла, музыка 
инструментледе да сокъгъандыла. 
Музыка залда уа «Къызыл Бёрк-
чюк» деген спектакльни кёргюзт-
гендиле. Ол бек ариу байрам эди!

Бу огъурлу тюбешиуню ахырында 
Саратов областьда Энгельс ша-
хардан эм Свердлов областьдан 
Сухой Лог шахардан инклюзия бла 
кюрешген специалистле къошулуп, 
онлайн халда инклюзияны айнытыу 
жоллары сюзюлгендиле. 

Элбрус районну Билим бериу 
управлениясыны баш специ-

алисти Ахкёбекланы Жансурат хар 
сабий да жамауатда жерин табаргъа 
керекди, дегенди.  Районну Билим 
бериу управлениясыны таматасы 
Атаккуланы Нуржан  ачыкъ эшиклени 
кюнюнде магъаналы ушакълагъа 
къатышханлагъа эм ариу байрамны 
къурагъанлагъа жюрек ыразылыгъ-
ын билдиргенди. 

Регионла аралы тюбешиуню  къу-
рагъанла  Лихов М.А., Моллаланы 
З.М., Эфендиланы А.М., Хаджиланы 
Ж.М. бек керекли ишни бийик дара-
жада бардыргъандыла. Олимпиада-
лада хорламла, ЕГЭ-де бийик балла 
барыбызны да къууандырадыла, 
алай бийик жетишимлери болгъан-
ланы юслеринден къуруда айтхан-
лай, башхала уа сагъынылмай, 
аланы айныуларына кюч-къарыу 
салынмай турса, ол тюзмюдю? 
Угъай. Моллаланы Зарета сууап иш 
бардырады. Атаккуланы Нуржан 
башчылыкъ этген Элбрус районну 
билим бериу управлениясы Россейде 
болгъан алчы практикаланы алады. 
Аланы хайырындан бир сабийибиз да 
тышында къаллыкъ тюйюлдю.  

БАЙСЫЛАНЫ Марзият. 

Мамайланы тукъум совети МАМАЙЛАНЫ Магометни къызы Аминат ауушханын билди-
реди эмда аны юйюрюне, жууукъларына бла ахлуларына къайгъы сёз береди. 

Бу дерс Ата журтну Жи-
гитини кюнюне жораланн-
ганы себепли, къонакъла 
жаш адамлагъа байрам-
ны тарыхыны юсюнден 
хапар айтхандыла, Совет 
Союзну, Россейни   Жи-
гитлерин, Махтаулукъну 
орденини толу кавалерле-
рин эсге тюшюргендиле. 
Аланы кишиликлерини 
юсюнден да  сейир шарт-
ла келтиргендиле.

-Жигитлени араларын-
да бизни жерлешлери-
биз да кёпдюле. Биз ала 
бла ёхтемленебиз. Ма 
бюгюнлюкде да  жаш-
ларыбыз,   энчи аскер 
операциягъа къатышып, 
Ата журт ючюн, аны ыра-
хат жашауу ючюн жан-
ларын-къанларын аямай 
къазауат этедиле.  Ала  
инсанлыкъ борчларын  
ёлюмге бойсунмай толту-
радыла. Къыралыбыз, биз 
да ала бла ёхтемленебиз, 
- дегендиле  преподава-
тельле.

Тюбешиуню кезиуюнде 
Эфендиланы Фуад,  Эль-
дар Дымов да  «Патриот» 
жамауат биригиуню иши-
ни юсюнден да тынгылы 
хапар айтхандыла.

- Къысха заманны ичин-
де  кёп иш тамамланн-
ганды. Аланы  бир нен-
часын сагъынсакъ да, 

тамам сунама. Алайды 
да,  аскерчи жерлешле-
рибизге деп  жылы юс 
кийимле, ашарыкъла, бир 
ненча дрон да сатып алып 
жибергенбиз.  Дагъыда  
республиканы  окъуу юй-
лерини бир къауумунда 
Донбассны  къоруулагъ-
анланы юслеринден сурат 
кёрмючле  къурагъанбыз. 
Жигит деген атны жюрют-
ген адамланы жаш адам-
ла бла тюбешиулерин да 
бардырабыз, - дегенди 
Эльдар Дымов.

Ол айтханнга кёре, «Па-
триот» биригиу Уллу Ата 
журт урушну жылларын-
да  Къабарты-Малкъарны 
къоруулагъанланы, ол 
уллу къазауатда жигитча 
сермешип жан берген 
жерлешлерибизни юсле-
ринден сурат эмда китап 
кёрмючлени терк-терк 
къурайды. Быллай ишни  
магъанасы – ёсюп келген 
тёлю Ата журтну тарыхын, 
аны ючюн жанларын-
къанларын аямагъан Жи-
гитлени атларын билирча, 
аладан юлгю да алырча 
этиудю.   

ХОЛАЛАНЫ Марзият.
СУРАТДА: Эльдар Ды-

мов, Эфендиланы Фуад 
студентле бла ушакъ эт-
генде.

 Къайгъырыу 

Сабийле ючюн бирлешип
Саулукъларында чекленнген онглары болгъанланы битеуроссей кюню-

ню декадасыны чеклеринде Тырныаууз шахарда  Отарланы Керим  атлы  
биринчи номерли лицейни «Энчи сабий» деген арасында «Сабийле ючюн 
бирлешип» деген ачыкъ эшиклени кюню бардырылгъанды. 

Жазмасын аппасына 
жоралагъанды

Россейни Жигитлерини ассоци-
ациясы Уллу Ата журт урушда 
Хорламны 78-жыллыгъын белги-
леуню чеклеринде окъуучуланы 
арасында сочиненияланы кон-
курсун бардыргъанды.  4–11-чи 
классланы окъуучулары къазау-
атха къатышхан жууукъларыны 
юслеринден жазгъандыла.

Россейни Жигитини кюнюнде уа 
конкурсну регион бёлюмюнде  алчы-
ланы атлары белгили этилгендиле. 
Аланы арасында Нальчикни 20-чы 
номерли школуну 5-чи классыны 
окъуучусу Геграланы Жамиля да 
барды. Анга биринчи даражалы 
диплом берилгенди. Ол къарт аппа-
сы   Тикаланы Ахмат Ленинградны 
къоруулау сермешлени биринчи 
кюнлеринде жан бергенини, аны 
ачы къадары Уллу Ата журт уруш бо-
шалып 70 жылдан аслам озгъандан 
сора белгили болгъаныны, аны ха-
парын а Къарачайда сыйлы ветеран 
Элкъанланы Магомет  айтханыны 
юсюнден жазгъанды. 

Конкурсда хорлагъанланы Рос-
сейни Жигитлерини кюнюнде 20-чы 
номерли школда килишикни дерсин-
де Къызыл Жулдузну эки ордени, 
Къызыл Байракъны ордени бла бел-
гиленнген отставкадагъы полковник 
Евгений Смирнов саугъалагъанды.

ТОКЪЛАНЫ Фатима.

Жетишим 

Тарыхны эм аны махтаулу 
кезиулерин эсде тутарча

«Тарыхны эсде тутуу»  деген проектни чеклеринде 
бу кюнледе Къабарты-Малкъар  къырал универси-
тетде  «Россейли къыраллыкъны мурдору» деген дерс 
бардырылгъанды. Окъуу юйню  биринчи курсуну сту-
дентлери бла  тюбешиуге «Патриот» регион  жамауат 
биригиуню таматасы, Искусстволаны Шимал-Кавказ 
къырал институтну  профессору  Эфендиланы Фуад 
эмда  КъМКъУ-ну преподаватели, биригиуню правле-
нини  къауумуна кирген   Эльдар Дымов  келгендиле.   

Россейни Экономиканы айны-
тыу министерствосу, «Мени доку-
ментлерим» деген офисле быйыл 
ючюнчю кварталда къалай ишле-
генлерини эсеплерин чыгъарып, 
рейтинг къурагъанды. Айырмалы-
ланы санына Къабарты-Малкъарда 
бёлюм да киргенди. Анда дагъыда 
бу регионланы жетишимлерин бел-

гилегендиле: Москва, Алтай край, 
Амур, Вологодск, Воронеж, Ленин-
град, Липецк, Оренбург, Томск, 
Тула, Ульяновск областьла, Ненец 
автоном округ, Чуваш Республика.

МФЦ-ны рейтинги  хар юч ай-
дан бир кере  басмаланады. Анда 
осал, орталыкъ эмда айырмалы 
ишлеген бёлюмлени кёргюзтеди-

ле. Аны билир ючюн а, кёп тюрлю 
кёрюмдюлени тергейдиле, офисле 
шёндюгю амалланы нечик хай-
ырланнганларына, алагъа келген 
адамла ыразы болгъанларына бла 
къалгъанларына, къырал жумушла  
къалай тамамланнганларына да 
къарайдыла.

Бизни корр.

 Эсепле

Айырмалыланы санында

Хыйлалыгъы ючюн – жазагъа 
Экономика аманлыкълагъа къажау 

излеу-тинтиу жумушланы кезиуюнде 
РФ-ни ФСБ-сыны регионда Управлени-
ясыны къуллукъчулары полициячыла 
бла бирге «Дар»  биригиуню башчысы 
А.Керменовну бузукъчу ишин тохтат-
хандыла. Ол бюджет  ахчаны урлагъа-
ны ючюн терсленнгенди.  

Кюч ведомствону пресс-службасындан 
бизге билдиргенлерича, 2015 жылдан 2017 
жылгъа дери кезиуде ол жалгъан шартланы 
кёргюзтюп, малчылыкъны айнытыугъа эмда 
инсанланы ишге алгъан кезиуде билимлерин 
ёсдюрюуге этген къоранчланы артха къай-
тарыргъа деп, субсидияла алгъанды. Алай 
бла къыралгъа 6,5 миллион сом къоранч 
этилгенди. 

КъМР-ни  Баш сюдю А.Керменов РФ-ни 
УК-сыны 159-чу статьясыны 4-чю кесегине 
бузукълукъ этгенин тохташдыргъанды эмда 
аны  юч жылгъа тутаргъа деп, аллай оноу 
чыгъаргъанды. Ол битеулю низамлы ко-
лонияда турлукъду. Сюдню оноуу кючюне 
киргенди.

ТИКАЛАНЫ Фатима хазырлагъанды. 

Магъаналы тюбешиу
РФ-ни Конституциясыны кюнюнде Ро-

сгвардиячыла студентле эм кадетле бла 
къыралны Баш Законуну магъанасыны 
юсюнден ушакъла бардыргъандыла.

Ведомствону КъМР-де Управлениясыны 
аскерчилери автомобиль-жол колледжни 
окъуучулары эмда Бахсанда кадет классны 
курсантлары бла тюбешгендиле. Управ-
ленияны   келечилери   жаш адамлагъа 
Конституцияны статьяларыны, къыралны 
инсаныны борчларыны бла эркинликлерини 
юслеринден айтхандыла.

Кадетле бла кишиликни дерсинде  РФ-ни 
Конституциясыны тарыхыны, къырал власть 
органланы къуралыуларыны юслеринден 
билдиргендиле. «Быллай дерсле жаш адам-
ланы законланы билирге, низамлы болургъа,  
Ата журтларын багъаларгъа  юйретедиле»,-
дегенди  полицияны майору Марина Лукоже-
ва тюбешиуден сора.   

Коррупциягъа онг бермезча  
Коррупциягъа къажау халкъла аралы 

кюнню аллында КъМР-ни прокуратура-
сыны келечилери ангылатыу тюбешиу-
ле бардыргъандыла.

Черек районну прокуратурасы билим бериу 
учрежденияланы устазлары бла «Коррупция 
бла байламлы аманлыкъланы тохтатыу» 
деген темагъа ушакъ этгендиле. Тюбешиу 
устазланы право жаны бла билимлерин 
игилендирир, коррупциягъа къажау ниетни 
жаяр,   бу жаны бла аманлыкъланы болдур-
маз мурат бла къуралгъандыла. 

Быллай тюбешиуле Май районда да барды-
рылгъандыла. Районну прокуроруну болуш-
лукъчусу Игорь Филиппьев Б.Хамдохов атлы 
Къабарты-Малкъар агропромышленный 
колледжини окъуучулары бла ангылатыу 
ушакъ бардыргъанды.

Аскерчилеге – 
кёллендириу эм ыспас сёзле 

Нальчикни 33-чю  номерли школуну 
окъуучулары «Аскерчиге письмо» битеу-
россей акциягъа къатышып,   борчларын 
толтургъан росгвардиячылагъа кёллен-
дириу сёзле жазгъандыла.

Жашчыкъла бла къызчыкъла аскерчилеге 
жигитликлери ючюн ыразылыкъларын айт-
хандыла, ала, борчларын  толтуруп, къысха 
заманны ичинде юйлерине къайтырларын 
тежегендиле. «Сабийле жюреклеринден 
жазгъан ариу сёзле шёндю къыралыбызны 
сейирлерин къоруулагъан жашларыбызны 
кёллендирликдиле. Хар кюн да жашаулары-
на, саулукъларына къоркъуулу болумлада 
борчларын толтургъанлагъа уа ол артыкъда 
магъаналыды. Жууукъ кюнледе биз са-
бийлени жазгъанларын аскерчилерибизге 
жетдирликбиз»,-дегенди полицияны под-
полковниги Залим Кафоев.

Ата журтха кертиликге 
чакъыргъандыла

РФ-ни Конституциясыны кюнюню 
аллында КъМР-ни прокуратурасы Наль-
чикни 29-чу гимназиясында дерс бар-
дыргъанды, деп билдиргендиле бизге 
ведомстводан.

Республиканы прокуроруну акъылбалыкъ 
болмагъанланы бла жаш адамланы юсле-

Чегем шахарны спорт-
саулукъландырыу арасында 2009-2011 
жыллада туугъан жашчыкъланы грек-
рим тутушуудан республиканы бирин-
чилиги бардырылгъанды. Ол Чегем 
районну жер-жерли администрациясы-
ны алгъыннгы башчысы М.Х. Мамбетов-
ну хурметине къуралгъанды. 

Эришиуге битеу да 170 адам къатышхан-
ды. Аладан кеслерини ауурлукъларында 
саугъа жерлеге Эндрейланы Ратмир, Умар-
ланы Кантемир, Отарланы Залим, Балала-
ны Алим, Тёппеланы Жамал эм башхала 
чыкъгъандыла.

Жашланы бла къызланы араларын-
да универсал сермешледен Нальчикде 
СКФО-ну биринчилиги къуралгъанды. 
Анда КъМР-ни жыйымдыкъ командасы-
ны санында Черек районну «Бабугент» 
спорт клубуну спортчулары да эришген-
диле.

Алай бла кеслерини ауурлукъ къауумла-
рында «кюмюшню» Улбашланы Темирлан, 
«доммакъланы» Тюменланы Аллахберди бла 
Жангоразланы Абдуллах алгъандыла. Бы-
лайда Тамерланны хорламгъа итиниулюгюн 
энчи белгилерге да тийишлиди, саулугъуна 
чып тюшюп, ахыр сермешин бир къолу бла 
бардыргъанды. Команданы тренерле Герий-
ланы Хусейн бла Руслан хазырлагъандыла.

КУЛЬЧАЛАНЫ Зульфия.

Спорт

Тийишли хорлам

Алгъыннгы район 
таматагъа атап

 Ставрополь крайны Ессентуки ша-
харында баскетболдан СКФО-ну бла 
ЮФО-ну регионла аралы турнирни 
биринчи кесегини оюнлары ётгендиле. 
Алагъа 2008 жылда эм андан сора ту-
угъан къызладан къуралгъан 7 коман-
да къатышханды.

Къабарты-Малкъардан анда Нальчик-
ни администрациясыны Физкультура эм 
спорт управлениясыны къаууму эришгенди. 
Къызларыбыз, битеу тюбешиулерин да 
хорлам бла бошап, биринчи жерни алгъан-
дыла. Аланы тренерле Римма бла Осман 
Тхакаховла юйретедиле.

Къызларыбыз –
алчыланы тизмесинде 

Прокуратура

ринден законла къалай толтурулгъанларына 
надзор жаны бла тамата болушлукъчусу  За-
лина Маирова, кадрла бёлюмню башчысы    
Андрей Коляда бла  гимназияны прокурор 
классыны окъуучулары бла классдан тышын-
да дерс бардыргъандыла. Анда сёз Россейни 
Баш Законуну магъанасыны юсюнден бар-
гъанды. Къонакъла жаш адамлагъа РФ-ни 
Конституциясыны тарыхыны, Ата журтха 
сюймекликни, миллет тёрелени сакъларгъа 
кереклисини юслеринден айтхандыла.    

Ахырында жаш адамлагъа РФ-ни Кон-
ституциясы бла китапчыкъла саугъалагъ-
андыла.

УфСБ

